
Nafarroako Alderdi Sozialista talde parlamentarioari atxikitako Javier Lecumberri Urabayen jaunak, Legebiltzarraren Erregelamenduan ezarritakoaren babesean, bizikidetasunari eta memoriari buruzko honako interpelazio hau aurkezten dio Nafarroako Gobernuko bigarren lehendakariorde eta Memoria eta Bizikidetzako, Kanpo Ekintzako eta Euskarako kontseilariari:
Berdintasunean eta askatasunean bizitzea da Nafarroako gizartean dugun gizarte-erronka handienetako bat.
Asko dira konpondu gabe dauden arazoak; horietako batzuk, gizarte-eraldaketa sakonen eta gure gizarteak aurre egin beharreko erronka eta errealitate berrien ondorio dira. Beste batzuk gure iragan urrun edo hurbiletik heldu diren zauri sakonetatik datoz.
Nolanahi ere, inoiz baino beharrezkoagoa da arazoak zeharkakotasunez eta pluraltasunez jorratzera bideratutako politikak eta konponbideak ezartzea, beti bilatuko dutenak indarkeria pairatu dutenekiko gizarte demokratiko, berdintasunezko eta justu bat lortzea, orain eta etorkizunean.
Horregatik guztiagatik, bizikidetasunaren eta memoriaren arloan garatzen ari diren eta etorkizunean ezarri nahi diren politikei buruzko honako interpelazio hau aurkezten diogu Nafarroako Gobernuari.

